
Euskararen normalkuntza
Euskal Elkarte Autonomoko administrazioan

«Hemen Elkarte
Autonomoko
Administrazio
Publikoa hartzen
da aztergai,
Estatuko
Administrazioei
buruz, euskararen
normalkuntzarekiko
ez bait dago,
oraingoz, zer esan
haundirik»

Euskararen normalkuntza, euskal elkarte autonomoaren lu-
rraldea eta Administrazio Publikoaren jarrera, hona hemen lan ho-
nen eremua mugarrituko duten hiru elementuak.

Normalkuntzaz arituko gara, euskararen normalkuntzaz, alor eta
maila guztietan, beheko harremanetan edota goi-mailako fun-
tzio-lanetan, edonon eta edozeinekin euskaraz komunikatzeko bi-
de eman dezakeen euskararen normalkuntzaz.

Euskal elkarte autonomoko lurraldea hartu da, bestalde, lan ho-
nen esparru bezala. Esan gabe doa euskararen lurraldea luze zaba-
lagoa dela, euskararen gainontzeko lurraldetan administrazio pu-
blikorik badagoela, bertako administraritza horren joerak eta jarre-
rak euskararekiko eraginik baduela, guzti hori arakatzea interesga-
rri ezezik beharrezko ere badela. Halaz ere, gaurko honetan aipatu
lurralde esparrua eta bertan kokaturik dauden administrazioen as-
moetara mugatuko gatzaizkizu.

Azkenik Administrazioa aipatu da hirugarren mugarri bezala. Ja-
kin badakigu Administrazioa gizartean erroturik dagoela, gizar-
te-egoeraren nolabaiteko ispilu dela, batean gertatuak bestean
eraginik baduela, Administrazioaren hesi barruan gelditzeak ezin-
besteko mugak dituela. Administrazioa eta gizartea, gizartea eta
Administrazioa, parez pare elkarrekin topo egiten dutela, Adminis-
trazioaz hitzegiterakoan gizartea bera aipatzea nahitaezko izango
dela.

Aurrera jarraitu baino lehen beste ohar bat ere gogoan hartze-
koa izango da: hemen Elkarte Autonomoko Administrazio Publi-
koa hartzen da aztergai, Estatuko Administrazioei buruz, euskara-
ren normalkuntzarekiko ez bait dago, oraingoz, zer esan haundirik.
Dena den zeharka-meharka eginkizun baino ez bada ere aipatuko
da.

Euskararen normalkuntza eta Administrazioaren iharduna aipa-
tzerakoan lege-esparrua hartuko dugu erreferentzia bezala, hortxe
kokatuko dugu lan honen abiapuntua. Lege oinarria, Administra-
zioaren iharduna eta aurrerantzean egin asmo duenaren aipame-
naren jarraipenak osatuko dute saio hau.

1.— Legearen esparrua

Legearen ardatz inguruan finkatzen da Administrazioaren ekin-
tza eta erabaki oro, lege-markoa du eraikuntza ororen zimentarri,



legea da, inoiz legekeriaren sarepean eskuloturik ikusiko badugu
ere, bere ihardunaren sostengu. «Nolako legea, halako bidea» ja-
rraituko du Administrazioak.

Euskararen normalkuntza dela eta jarraitu beharreko politika,
bete beharreko eginkizuna, eman beharreko erantzuna, legeak eta
berorren inguruan biltzen diren ideiak eta asmoak erakutsiko dute
ongienik Administrazioaren ihardunaren geroa.

Honenbestez ez dugu euskararen arazoa lege hutsetan geldi-
tzen denik esan nahi, Administrazioaren ikuspuntutik bere jardue-
raren hezurdura baino ez da legea. Hortik aurrera guzti hori nola
eta zenbateraino mamitzen den ikuskizun izan ohi da askotan. Le-
gea, bestalde, ez da behin betirako ematen den agindua. Legearen
barrutia gizartearen eraginez alda daiteke onerako nahiz txarrera-
ko.

Euskararen normalkuntza dela eta, Euskal Elkarte Autonomoko
Administrazioek jarraitzen duten hizkuntz politikak, honako legeak
ditu abiapuntutzat, eta horiek aipatuko ditugu laburki bederik. Gu-
re aldetik, egia esan, ez dugu berorien balorazio bat egiteko asmo-
rik, gai ez garelako, berorren inguruan dagoen eztabaida jakitunen
esku dagoelako, eta batez ere bidea ibiliaren ibiliz egiten dela pen-
tsatzen duen horietakoa naizelako. Lege-aipamena, beraz, erreali-
tatearen konstatapen gisa baino ez dugu egiten hemen. Labur be-
harrez punturik aipagarrienak baino ez ditugu ekarriko.

A.— Espainiako Konstituzioa

Elkarte Autonomoa Espainia Estaduko eremuan aurkitzen denez
eta bertako Administrazioaren politikak berorrek mugatzen due-
nez, Konstituzioaren esanak eta izanak badu euskararekiko politi-
kan ere zer ikusirik. Lege nagusiak, Konstituzioak alegia, honelaxe
aipatzen du gaztelaniaren ofizialtasuna bere 3. artikuluan:

«1. Gaztelania da Espainiako Estaduaren hizkuntza ofiziala.
Espainol guztiek jakin behar dute eta erabiltzeko eskubidea
dute. ;

2. Espainiako beste hizkuntzak ere ofizialak izango dira
haiei dagozkien Erkidego Autonomoetan berauen Estatu-
toei dagozkien eran.

3. Espainiako hizkuntza moeta ezberdinen aberastasuna
kultur ondare bat da eta begirunegarri izango da.»

Aipatu artikuluaren hiru atalotan garbi ikusten da gaztelania
ezagutzeko dugun obligazioa eta gainontzeko hizkuntzei, kultur
ondare gisa, emnan nahi zaien tratamendua. Eta hauxe da Estatu-
ko Administrazio ororentzat sahiets ezinezko errreferentzia. Gai-
nontzeko hizkuntzei ofizialtasuna aitortzen die elkarte autonomoe-
tako estatutuek, beti ere Konstituzioaren legepean sortutako esta-
tutuek, horrela jasotzen duten neurrian.

B.— Euskal Elkarte Autonomoko Estatutua

Aipatu Estatutuak bere 6. artikuluan euskararen ofizialtasuna
onartu eta Euskal Herriaren berezko hizkuntza dela aitortzen du
honako hau dioenean:

«Euskarak, Euskal Herriaren berezko hizkuntza denez,
hizkuntza ofizialen maila izango du Euskal Herrian gaztela-
niarekin batera eta guztiek dute bi hizkuntzok ezagutzeko
eta erabiltzeko eskubidea».

Gogoan hartzekoa da Konstituzioak gaztelera ezagutzera behar-
tzen duen bezala, Estatutuak ez duela euskararekiko inongo derri-
gortasunik jasotzen positiboki erabiltzeko eskubidea aitortzen
dioen arren.

Lehenago 6. artikuluan jaso denaren ildotik jarraiki, egoera so-
ziolinguistikoaren arabera, hizkuntzen erabilpena bermatu eta ofi-
zialtasuna erregulatuko dela dio jarraian.

Iturri honetatik xurgatuz, onartuko da Euskararen Lege bezala
ezaguna den testua.

C.— Euskararen erabilpena arauzkotzeko oinarrizko legea

Ekainaren 26ko 82/1986 Auzitegi Konstituzionalak zenbait atal
ezlegezkotzat jo zituen arren, zutik dirau eta bizi Azaroaren 24ko
10/1982 Euskararen erabilpena arauzkotzeko oinarrizko legea,
aurrerantzean Euskararen Lege bezala aipatuko dena.

Testu legaletan gerta ohi denez, sarreran legearen xede eta hel-
buruak aipatzen ditu. Euskara hizkuntz ofiziala denez, berau ma-
mitzeko agindu eta arauak ematen ditu euskaldunen euskara era-
biltzeko eskubideak aipatuz. Hara, besteak beste, legeak jasotzen
dituenak:

— Euskal Elkarte Autonomoko edozein Administraziore-
kin euskaraz komunikatzeko eskubidea. Hiritarren eskubide
honi erantzuteko Administrazioari dagozkion betebeharrak,
euskal administrazioak ezezik Estadukoak izanik ere hemen
kokatuak dauden guztiak, bere gain hartzen ditu atal ho-
nek.

— lkasketak bi hizkuntza ofizialetan egiteko eskubidea.

— Komunikabideen iharduna eta mezua euskaraz jaso-
tzekoa.

— Lanbide, sindikalgintza eta politikan euskaraz aritze-
koa.

— Edozein bilkuretan euskaraz hitzegiteko eskubidea.

Legearen izenburuak dioen bezala oinarrizko norabide nagusia

baino ez du erakusten. Orain berau garatzea eta hezurmamitzea
da kontua. Sail batzutan pauso bikainik eman dela garbi dago, bai-
na beste zenbait alorretan zer egin haundia gelditzen dela ere bai.
Lege honen eskakizunei erantzun asmoz bideratu beharko du Ad-
ministrazioak bere hizkuntz politika guztia. Euskararen Legea du
abiapuntu eta norabide nagusi. Geroztik eskakizun hauek xehetze-
ko eta pausoak emateko beste zenbait agindu ere emango du Eus-
kal Elkarte Autonomoko Administrazioak.

Euskararen Legeari jarraiki, berorren eskakizunak garatu eta ze-
haztu asmoz emandako aginduetatik azpimarratzekoa da Azaroa-
ren 25eko 250/1986 Dekretua Euskal Herriko Autonomi Elkarteko
Herri Administrazioetan euskararen erabilera normaltzeko emana.
Lehenago abiatutako bideetatik pauso berri bat ematen da. Euska-
ra hiritarren zerbitzu-hizkuntza izateaz gain lan-hizkuntza izan da-
din emandako dekretua dela dio bere sarreran. Dekretu honetan
Administrazioetako lanpostuen hizkuntz eskakizuna jasotzen du

eta bideratzeko erizpide zehatzak ematen. Tokian tokiko euskal- «Gogoan
dungoaren kopurua, lanpostuaren kanpo-harremanen maiztasuna, hartzekoa da
lan-moldea eta abar hartzen ditu gogoan hizkuntz eskakizunak ze- PN
hazterakoan erabili beharreko erizpide nagusi bezala. Konstztuzzoak
gaztelera
Azkenik ez nuke aurrerantzean Administrazioaren funtziona- ezagutzera
menduaren ardatz nagusienetariko bat izango den legea aipatu ga- behn
be utzi nahi. ehartzen duen
hbey, S bezala, Estatutuak
D.— Euskal Funtzio Publikoari buruzko legea ez duela
Uztailaren 6ko 6/1989ko lege honek bere zioen adierazpenean euskararekiko
honako hau jakinerazten du legearen nondik norakoa aurkeztera- inongo
koan: ; 3
derrigortasunik
«Euskal herritarrek dituzten beharrei erantzuteko admi- jasotzen»

nistrazio-emankortasunak duen ezinbesteko euskarri den
giza elementua hartzen du kontutan lege honek, Adminis-
trazioa bere osoan razionalizatzen ahaleginduz, egon dau-
den behar zehatzei erantzun ahal izateko, indarrean dauden
legeek eskaintzen dituzten bideen barruan egokien diran
formulak bilatuz».

Lege hau guztiz erabakiorra izango da Administrazioaren ge-
roan, garrantzi haundikoa euskararen normalkuntzari buruz bertan
esaten dena. Iturri honetatik jasotako dekretu eta aginduek muga-
rrituko  dute Administrazioaren hizkuntz politika, euskaldun-
tze-prozesua, euskaraz ere funtzionatzeko egin dezakeen ahalegi-
na.

Legearen V. Idazpuruan euskal Administrazio Publikoetako hiz-
kuntza ofizialak euskara eta gaztelera direla aitortu ondoren «bi
hizkuntzok erabiltzea bermatu beharko dute Administrazio horiek
bere barneko zein kanpoko harremanetan».

Lehenago aipatu printzipioa hezurmami dadin hizkuntz eskaki-
zunen puntura joko du ondoren 97. atalaren 2. puntuan:

15

aurretik epe bat
jarriko da eta epe
horretan euskara
merezimendu gisa

«Hizkuntz
eskakizunak
derrigortu

onartuko da»

«Gorago esandakoetarako, Administrazioetan dauden
lanpostuetako bakoitzak bere hizkuntz eskakizuna jarria
izango du. Hizkuntz eskakizunak zehaztuko ditu lanpostua
betetzeko eta hor lan egiteko beharrezko diren euskerazko
hizkuntz gaitasun-mailak».

Legeak dioena laburtuz, hizkuntz eskakizunak derrigortu aurre-
tik epe bat jarriko da eta epe horretan euskara merezimendu gisa
onartuko da. Hizkuntz eskakizunen erizpideak Eusko Jaurlaritzak
emango ditu Hizkuntz Politikako Idazkaritza Nagusiak proposatu-
ta.

Hizkuntz eskakizunak derrigortzeko epeak Administrazio bakoi-
tzeko gobernuak erabakiko du Eusko Jaurlaritzatik, Hizkuntz Poli-
tikako Idazkaritza Nagusiaren informearen ondoren, agindutakoa-
ren arabera.

Hizkuntz eskakizuna lanpostuarekin izango du lotura, lanpos-
tuari ezartzen zaio eskakizuna eta, ondorioz, hortara iritsi nahi
duenak horretarako gai dela erakutsi beharko du.

Funtzio Publikoaren Legeak dakarrena bertatik irakurri nahi iza-
nez gero, ikus beza V. Titulua, 97.,98. eta 99. artikuluak (EHAA
1989-Uztailaren 28koa, 144 zenbakia).

2.— Ekintza-eskakizunak

Legeak lege eta aginduak agindu, testuetan idatzirik dagoen ho-
ri martxan jartzea, hezurdura mamitzea, hil-hotz gerta liteken hori
gure hatsaz eta laguntzaz indarberritzea, da kontua.

Administrazioaren eginkizun-ikuspegitik emango diren pausoak
honelatsu zerrenda genitzake:

— Administrazioetan dagoen lanarigoaren zerrenda jaso
eta hizkuntz gaitasunaren maila ezagutu.

— Bertako hizkuntz eskakizuna zenbatekoa den erabaki,
tokian tokiko euskaldunen eta ia euskaldunen erdia gogoan
hartuz. Honen arabera lanpostuen ehuneko zenbat elebidun
izango diren eta zenbateko hizkuntz eskakizuna emango
den, zehaztuko da.

— Zer giza baliapide duen, berauen hizkuntz gaitasuna
zenbatekoa den eta lanpostu kopuruen hizkuntz eskakizun
orokorrak gogoan hartuz, Administrazio bakoitzean lanpos-
tu guztien zerrenda hizkuntz eskakizun eta guzti erabakiko
da Hizkuntz Politikako Idazkaritza Nagusiak emandako eriz-
pideen arabera, beti ere legeak jasotzen duen banaketa ore-
katsuari jarraiki.

— Hurren pausoa langileak, hizkuntz eskakizunak horre-



tara behartzen dituenez, prestatzea izango da, beharrez-
koak diren ikastaroak antolatzea. lkastaro hauetan hizkuntz
gaitasun orokorrari begiratzeaz gain, bereziki lanpostuan
aurkituko dituen premia eta baliagarri izango zaion molde-
tan ematea zainduko da.

— Jendea gaitua eta euskaldundua den neurrian, barne
funtzionamenduan euskaraz funtziona dezaketen zirkuitoak
martxan jarriko ditu. Izan ere legeak argi eta garbi dio eus-
karak zerbitzu-hizkuntza ezezik lan-hizkuntza ere behar
duela Administrazio barruan. Egiazki zerbitzu-hizkuntza iza-
teak lanean erabiltzera behartuko du. Azken orduko itzulpe-
nak, lanak erdaraz burutu eta azken orduan itzultzailearen
esku jartzeak, ez du etorkizunik benetan euskara normaldu
nahi baldin bada.

— Gutxiengo hizkuntz eskakizuna lortu eta gero, premia
larrienak eta ezinbestekoenak asetu eta gero, Administra-
zio bakoitzak muga horiek jasotzeko erabakia hartu ahal
izango du gobernuaren baimenez. Horrenbestez beste ziklo
bati hasera eman lekioke, euskalduntze eta erabileraren
prozesua mejoratu...

Guzti hau, horrela esanda, marmita bat esne hartu eta azokara
zihoanaren ipuina gogoraraziko dio aurreko puntuen irakurketak
amets hutsean geldituko denaren susmoz. Ez da ahuntzaren
gauerdiko estula. Ez dago dudarik, bide malkartsua aurkituko du
hemendik aurrera jo nahi duenak.

Lehenik eta behin erabakiak hartu egin behar dira. Erabaki zeha-
tzak. Horretarako Administrazioaren esparru bakoitzean nora jo
nahi den, nola, zer epetan, eta abar, zehaztu egin behar da argi
eta garbi. Proiektu hori argi eta garbi diseinatu behar da politikari
nahiz langile-funtzionariek norantz doazen jakin dezaten.

Euskararen geroari buruzko proiektu horrek, berorren ezagutza
ezezik onarpena ere eskatzen du. Euskararen arazoa ez da botazio
batean gehiengo soilez erabaki daitekeen zerbait. Euskararen alde-
ko apustuak adostasun nagusi bat eskatzen du.

Adostasun politikoa alde batetik. Euskara ez da euskaldunen
arazo soila, euskal gizarteari bere osotasunean dagokio erabaki-
tzea. Hizkuntz politika ez da gauetik goizera aldatzen, ez du agin-
tearen jabe dagoen kapritxoen eta esanetara egon behar. Besteak
beste zerbait serio egitekotan guztien erantzukizuna ezinbestekoa
delako. Adostasun batetara iristeak, bistan da, zenbait gauzetan
amore eman beharra dakar. Oreka horretan dago koska. Segurue-
nera ere lortutako akordioa ez da denen gustokoa izango eta,
agian, ez inoren gustokoa ere.

Alderdi politikoen akordioa nahitaezkoa izanik adostasun hori
beste zenbait mailetara ere hedatu behar da. Agintariak hamar mi-
la agindu emanagatik gurdiak ez du aurrera egingo bultzatu behar
dutenek ekiten ez dioten neurrian. Administrazioa euskalduntzera-

ez da gauetik

kapritxoen

behar»

koan langileek dute azken hitza neurri batetan. Langileen erakun-
deekin sakon planteatu behar den arazoa da, nolabaiteko elkar la-
naren bidez bakarrik bidera daitekeena.

Euskararen normalkuntzak lanik eta sakrifiziorik asko eskatuko
dio langileari. Euskara ikasi egin beharko du, trebatu, gaitu, egoe-
ra berrira egokitu, burubelarri ekin. Borondate politikoa, baliapide
egokiak, diseinu zuzena, plangintza zehatza, ura otarrean eraman
nahi izatea bezalatsu litzateke langileekin adostasun batetara ez
iristekotan. Lan lasterra bai beharbada, baina lan alferra. Era asko-
tako borondateak bateratuko dira guztia aurrera ateratzekotan.
Honekin zer ikusirik ez badu ere, zilegi bekit ikastolaren fenome-
noa aipatzea. Herritarren erantzun bateratu baten fruitu izan dira,
kolore guztietakoak, euskaldunak eta gure hizkuntza menderatzen
ez dutenak, zaharrak eta gazteak, gizonezko nahiz emakumez-
koak, lehia bizian etengabeko euskalgintzan. Antzeko ahaleginik
ematen ez baldin bada, jai dago.

lkus dezakegunez, planak egitea ez da aski, legeak ez du, beste-
rik gabe, korapilo hau askatuko.

3.— Lanpostuak eta euskara

Funtzio publikoaren legea onartu zenez geroztik, eta berau gara-
tzen duen dekretua zabaldu eta gero, lanpostuen hizkuntz eskaki-
zunei buruzko esamesak eta kezkak zabaldu dira han eta hemen.
Merezi duela uste dut gauzak ahalik eta argien ipintzea nahaspila-
rik sor ez dadin.

Lanpostuarekin zerikusia duena da hizkuntz eskakizuna. Lan-
postuak, betetzen duenak betetzen duela, agintzen du bertan.
Hortxe dago erreferentzia nagusia.

Lanpostu guztiak ez dira berdinak, guztiek ez dute hizkuntz gai-
tasun berbera eskatzen, denek ez dute jendearekiko tratu harre-
man bera, lanaren antolaketan batzuk kate haseran daude bes-
teak erdian, eta badira amaiera damaiotenak. Gaztelerazko hiz-
kuntz perfila egin beharko bagenu arruntenetik konplexuenetara
sailkatzeko ez genuke eragozpide haundiegirik izango. Euskaraz
ere ez dago beste misteriorik. Eta hau horrela esatea komeni da
beste inongo mamuren bila ibil ez gaitezen.

Hizkuntz eskakizuna: «lanpostu bat betetzeko eta lana egin ahal
izateko eskatzen duen gaitasun linguistikoa» izango litzateke.
Gauzak horrela, lanpostu hainbat hizkuntz eskakizun beharko dire-
la esan liteke. Postu bakoitzak bere lan berezia du, bere ezaugarri
eta fabardurak. Errealitate hau abiapuntutzat harturik hizkuntz es-
kakizunen maila-zerrenda amaitezina izango litzateke, irteerarik
gabeko labirintoa. Errazionaltasunari eutsiz, eskakizunok ezaugarri
adierazgarrienak kontutan hartuz nolabait multzokatu eta mailaka-
tu egingo dira. Honetarako erizpideak ere akordio zabalaren ingu-



ruan bilduko dira. Elkarte autonomoan zenbat hizkuntz eskakizun
maila izango den laster batetan erabakiko da. Lau, bost ala hamar
izango diren, ez du axola haundirik. Hori da gutxienekoa. Horreta-
rako erizpideak, ordea, garbi egon behar dute, eta Hizkuntz Politi-
kako Idazkaritza Nagusiak horretan dihardu, behar den hainbat ar-
gibide emateko prest. Horretarako bi ardatzen inguruan bilduko di-
tu lanpostu guztiak: hizkuntz gaitasuna bera eta berorren eskaki-
zun mailak. Bi erizpide horien fruitu izango da jakineko lanpostuari
ezarritako hizkuntz eskakizuna.

a) Hizkuntz gaitasuna bera

Eman dezagun ulermen maila. Bi eratara lantzen da ulermena:
ahozko ulermen mailan edota idatzizkoan. Ez dira gauza bera eta,
horregatik, ez zaie lanpostu guztiei gaitasun moeta bera eskatuko.
Eskualde erdaldundu batetako administrazioko telefonistari, adibi-
de bat baino ez da, ez zaio idatzizko hainbesteko ulermen mailarik
eskatuko beharbada. Ahozko harremanak dira bereak, idatzizkorik
ia ikusi ere egiten ez duelarik. Harrera-bulegoetan, jendearekin ha-
rremanetan dauden langileak gutxiengo maila batzuk lortu egin
beharko dituzte, idatziz hainbestera iristen ez badira ere.

Beste zenbaitetan, batez ere barne-funtzionamenduan, idatziz-
ko ulermena ezinbestekoa izango zaio. Gutunak departamendue-
tan banatzen dituenak idatzizko testua euskaraz ulertu egin behar
du, zer nori eman behar dion jakin ahal izateko. Honenbestez zera
esan nahi da, lanpostu bakoitzak bere berezitasuna duela eta hiz-
kuntz eskakizuna horren moldetan emango dela.

Espresio-arloan beste horrenbeste gertatzen da. Ongizate sai-
lean diharduen asistentak edota bilera-agiriak jasotzen dituenak ez
dute espresio-eskakizun berbera izango.

b) Hizkuntz gaitasun mailak

Berehala antz ematen zaio. «Euskara ikasi dik baina hitz egitea
falta zaiok» entzungo dugu inoiz. «Etxeko eta lagunarteko euskara
ederki egiten dik, baina laneko gauzetan euskaraz hitz egiteko ez
duk gauza», beste batean. «Horrek primeran hitz egiten dik, ema-
ten zaion gaia ematen zaiola, ez dik inongo eragozpenik izango»,
inoiz edo behin. Hiru maila horiek, sarritan euren arteko muga ze-
haztea ezinezko izan den arren, ongi bereizten dira. Hortxe, tes-
tuinguru horretantxe kokatuko da hizkuntz eskakizunaren zioa.
Gaitasunak, gaitasun mailak, lanpostua bera... hortxe erabakiko
da perfila.

Hemen aipatzen den puntu honen garrantziaz jabeturik, Hiz-
kuntz Politikako Idazkaritza Nagusiak, Funtzio Publikoaren Legea
garatuz emandako dekretuaz gain, hizkuntz eskakizun lanpos-
tu-eginkizunen deskribaketa egin asmotan da, langileak bere pres-
takuntza-beharraren jomuga zehatzaren berri jakin dezan.

Lehenago esandakoak horrela eskatzen duelako, beste tituluen
homologaziorik, besterik gabe, ez da onartuko. Aurrez eginiko az-

«Agintariak hamar
mila agindu
emanagatik

gurdiak ez du

aurrera egingo

bultzatu behar
dutenek ekiten ez
dioten neurrian»

lantzeko jarrerak,
eguneroko lanak,
azken kilometroan

«Zubigintzak

besterik ez bada
ere, elkartuko
gaitu»

terketetan EGA agiriaren jabe egin dela eta, ez dakit nongo euskal-
tegian zortzi urrats eman dituela eta, Hizkuntz lkastetxe Ofizialean
bigarren maila gainditu duela eta... horrek ez du, besterik gabe,
lanposturako hizkuntz eskakizuna zurituko. Eta hori inongo eta
inoren titulurik gutxietsi gabe noski. Kontua da zeregin desberdi-
nak izan daitezkeela eta eskakizunak ere, halaber, desberdinak.

Halaz ere, hizkuntz gaitasuna, gaitasun den neurrian, zabala eta
orokorra bait da, lortu beharreko mailen deskribapena, agiri eta
urrats mailen antzekotasuna, programa-edukien ezagupidea la-
gungarri izango zaio bere burua euskaldundu beharrean aurkitzen
den langileari. Ezertan hasi baino lehen nora, noraino, nondik eta
nola lortuko duen, horren berri jaso behar du, besteren aginduz ez,
baina, bere kabuz eta gogoz helburu hori lortzen ahalegin dadin.
Hilabeteotan, gurdia aurrera doan heinean, gauzak argituko dira,
dagoenekoz ikastaroak, programak, planak eta abar lantzen ha-
siak bait dira, paperak eskatzen duena praktikan martxan jartzeko.

4. — Etorkizuna ikuskizun

Eskuzko pilota-partiduak hogeitabira jokatzen dira gehienetan.
Esku arteko hau berrogeitara ere jokatuko da gutxienean eta az-
ken tantoa irabazi arteko onik ez da izango. Irabaz daitekeen jokoa
da baina horretarako zenbait baldintza betetzekotan.

Ez dago historiari begirada bat ematea baino gauza hoberik
egungo mementoaren garrantziaz jabetzeko. Historian zehar ez da
euskara Administrazioan santa sekulan sartu izan. Erdara, frantse-
sa, gaztelera edota erromantzera izan dira hizkuntza nagusiak gu-
re lurraldeko politikan, kultur bizitzan, administrazioan. lkuspegi
honetatik mementoa aparta denik ezin uka.

Bada han eta hemen egungo egoeraren ustela salatzen duenik,
esana eta izana bat ez datozela dioenik, borondate politiko faltaz
etsipenaren zurrunbiloan bere burua irentsirik ikusten duenik. Mar-
txan dagoen prozesuaren hiletak aldarrikatzen dabilenik. Desados-
tasunak bi eratakoak izan daitezke: erritmo-kontua eta ikuspegi
politikoa. Azter ditzadan bi puntuok.

a) Erritmo-kontua

Euskararen egoeraz kezkaturik, Administrazioan, Unibertsita-
tean, harreman ofizialetan, programa politikoetan, gizarteko bizi
ofizialean euskarari zor zaion lekurik aitortzen ez zaiolako azaltzen
dira haserreak eta ezinegonak. Euskararekiko kezka sumatzen
dut, euskararen normaltasunari buruzko erizpide gehienetan ados
nago, baina ez nator bat, besteak beste, euskara haserreak salba-
tuko ez duelako.

Arazoa erritmo-kontua baldin bada, ez dago konponbide bateta-
ra ezin iritsirik. Txirrindulariek taldekako kontraerlojuan ekiten dio-

tenean elkarrekin jarraitzeari begiratzen diote gehienbat. Batzuk
fenomenoak direla eta besteak ezin jarraiturik ibiltzeak ez du senti-
durik batez ere azkena iristen denaren denbora neur dezaketelako.
Ekipoaren abiadura suspertzea izango da kontua. Hoberenek bes-
teei lagundu egin beharko diete atzeratuek erritmoa bizkortu deza-
ten.

Esperientziak berak erakutsiko du ongienik erritmo-kontua. Pen-
tsa, ordea, norberak betetzen ez duenik ezin lekiokeea besteri es-
ka. Enpresa eta lan-munduko bizitzan erdara hutsean aritzen ba-
gara, ekintza kulturala erdaldunen esku uzten baldin badugu, talde
politikoek eta sindikatoek ia erdara hutsean funtzionatzen baldin
badute, ez dago Administrazioan miraririk eskatzerik. Zoritxarrez
galtza motzean ibili beharko dugu gero ere gauzak aldatzen ez ba-
dira. Ibili ibilian Administrazioa gizarte-giroaren oihartzun izango
bait da. ;

Erritmo-kontuaz aparte, eta borondaterik onenarekin, hemen
fiakaizkeria ere gerta liteke tarteko. Administrazioaren pausoak
itxura hutsean geldituko ote diren beldurra, benetan jendea horre-
tara jartzeko gogorik ez ote dagoen susmoa, benetako apustua
beste zelairen batetan jokatzen ote dena zalantza... Auskalo.

Ez dago egoera honen aurrean lana eta pazientzia bezalako erre- «Herritar l?.e.zala
mediorik. Eguneroko lanak, esanaren eta izan-nahiaren arteko lo- euskara esiiizen

tura, egia, topaguneak bultzatzeko gogoa, bide bakartiaren ahale- ez badugu
ginaren antzua baztertzea, euskararen magalean biltzeko joera... : :
landuz geroz fruiturik emango du, fiakaitzak gauzak beste eraba- oraingo planak
tera ikusteko egokiera izango du. porrot egingo du»

b) Aukera politikoak

Konstituzioa, euskara-lurraldearen zatiketa, estatutuaren edu-
kia, Euskararen Lege-mugak, elebitasunaren sofisma, plantea-
mendu nazionalaren eta hizkuntzaren arteko lotura eta abar aipa-
tzen dira. Errealitate hori hor dago, ideia nagusienak baino gehia-
go bereizten gaitu, nik uste, horiek lortzeko prozedurak.

Honetara iritsiak garenez geroz gauza bat eskatuko nieke: eus-
kaltzaletasunaren jarrera ukatzen ez diegun bezala ez diezagutela
euskara aurrera atera nahirik gabiltzan sentipenik uka. Euskaltzale
ikusten zaituztet, baina ez pentsa zuek bakarrik zaretenik euskal-
tzale. Hortik aurrera, zubigintzak lantzeko jarrerak, eguneroko la-
nak, azken kilometroan ez bada ere, elkartuko gaitu.

Barka azken ihardun hau luzeskoa eta sermoi kutsukotzat jotzen
baduzue. Baina hemen aipatu puntu hori jorratzen ez baldin bada,
alfer alferrikakoak izango dira egungo Administrazioaren, eta iraul-
tza egin eta gero eraiki beharko litzatekeenaren plangintza guztia.

21



dossierra: hizkuntz perfilak

baldin badu, nork

«Ibilbide luze
honetan
Administrazioa
loak hartzen

esnatu, zirikatu
eta eztenkatu
eduki dezala
euskararen
mesedetan»

5.— Administrazioa eta gizartea

Ez da aski legeak zabaltzea, arautzea, hizkuntz eskakizunak ze-
haztea, ikastaroak prestatzea, jarraipena egitea... Guztia ia alfe-
rrik da, beste pauso bat ez ematekotan.

Hazia ereitea bezain garrantzitsua da lurra landu, ongarritu eta
prestatzea. Administrazioak euskaraz funtziona dezan modura jar-
tzea ez da nolanahiko lorpena izango. Demagun, ordea, lanpos-
tuak elebidunak direla, udaletxe edo beste administrazioren bate-
ko bulegora joan eta euskaraz lan egiteko gai direla. Ez da broma.
Ez da gutxi. Ez da nahikoa.

Gizarte barruan sekulako lana gelditzen zaigu herritar guztioi.
Urtetan erdara hutsean ezagutu ditugun bulego horietan euskaraz
egin litekeenik pentsatzeak ere lanak emango dizkigu. Eta hemen
dago beste desafioa. Administrazioko lanpostuen hizkuntz eskaki-
zunak ez du sos erdi baten baliorik izango herritarron euskara-es-
kakizuna areagotzen ez baldin bada. Eta hau, nik dakidalarik, ez
da dekretoz lortzen. Herritar bezala euskara esijitzen ez badugu,
oraingo planak porrot egingo du.

Gai honetan, eta bukatzera noanez gero, zilegi bekit esperien-
tzia pare bat aipatzea. Ezezkorra bata, guztiz baikorra bestea, biak
ere herri mailan lor litekeenaren adierazgarri.

Ezezkortzat joko nituzke nik ikurrinarekin gertatua, zenbaitek te-
lebistari ematen dion trataera. lkurrina errebindikatu arteko onik
ez zen izan, orain berriz... Euskal telebista eskatzen zen, orain er-
dal kateetara, ni neu tartean naizela, lasai pasatzen gara. Euskal
izenak, deiturak, eta abar erabiltzeko ez da oztoporik, halaz ere
epel jarraitzen dugu.

Bada, ordea, esperientzia pozgarririk ere. Irakaskuntzarena adi-
bidez. Klandestinitatean sortutako ikastolak loratu eta umotu zi-
ren, eta neurri haundi batetan berorien eraginez joan da sare publi-
koa euskalduntzen. Gaur egun gurasoek euskararen aldeko aukera
egiten dutenari eskerrak euskaldunduz doa irakaskuntz sistema.
Euskaldun irakasleak ez dira legearen agindu soilez izendatzen,
herritarren eskakizunez baizik.

Horrelako zerbait opa diot Administrazioaren geroari. Ibilbide lu-

ze honetan loak hartzen baldin badu, nork esnatu, zirikatu eta ez-
tenkatu eduki dezala euskararen mesedetan.

Mikel Ugalde



